
Na osnovu člana 2. i člana 8. Zakona o željeznicama Bosne i 

Hercegovine ("Službeni glasnik BiH", broj 52/05), člana 16. člana 
61. stav 2. i člana 99. stav 1, 2. i 6. Zakona o upravi ("Službeni 
glasnik BiH", broj 32/02, 102/09 i 72/17), a u skladu sa tehničkim 
pravilima dodataka APTU i ATMF Konvencije o međunarodnom 
željezničkom prijevozu - COTIF 1999, odnosno Protokola od 3. 
juna 1999. godine o izmjenama Konvencije o međunarodnom 
željezničkom prijevozu - COTIF, od 9. maja 1980. godine - 
Protokol 1999. ("Službeni glasnik BiH - Međunarodni ugovori", 
broj 2/06), direktor Regulatornog odbora željeznica Bosne i 
Hercegovine donosi 

PRAVILNIK 
O PRIMJENI TEHNIČKE DOKUMENTACIJE 

Član 1. 
(Predmet Pravilnika) 

(1) Ovim Pravilnikom propisuje se sadržaj jedinstvenih 
tehničkih propisa za izradu i primjenu tehničke 
dokumentacije (u daljem tekstu: JTP GEN - C) u 
željezničkom sektoru u Bosni i Hercegovini. 

(2) Odredbe ovog Pravilnika odnose se na tehničku 
dokumentaciju koja sadrži sve potrebne dokumente vezane 
uz obilježja podsistema i sve dokumente kojima se potvrđuje 
usklađenost interoperabilnih sastavnih dijelova koji se 
odnose na strukturalne podsisteme. 

(3) Pravilnik, takođe sadrži sve elemente vezane uz uvjete i 
ograničenja korištenja, primjene i uputstva vezana za 
održavanje, stalni ili periodični nadzor. 

(4) Pravilnik se odnosi na strukturalne podsisteme koji su 
usklađeni sa JTP-a. 

Član 2. 
(Definicije i skraćenice) 

Za svrhe ovog Pravilnika i njegovog priloga, primijenjuju se 
slijedeće definicije i skraćenice: 

a) "JTP" označava skraćenicu za jedinstvene tehničke 
propise; 

b) "JTP GEN - C" označava skraćenicu za opće 
odredbe jedinstvenih propisa tehničke dokumentacije. 

c) APTU propisi predstavljaju jedinstvena pravila za 
tehničke standarde i jedinstvene tehničke zahtjeve koji 
se primjenjuju na sva vozila ili druge željezničke 
materijale u međunarodnom saobraćaju. 

Član 3. 
(Aneksi i prilozi) 

Sastavnim dijelom ovog Pravilnika smatra se Prilog A pod 
nazivom "Opće odredbe jedinstvenog tehničkog pravila tehničke 
dokumentacije" (JTP GEN - C) koji je sastavni dio APTU propisa, 
dodatak F COTIF 1999. 

Član 4. 
(Usklađivanje) 

Ovim Pravilnikom djelimično se preuzimaju odredbe 
Direktive o interoperabilnosti (EU) 2016/797 Evropskog 
parlamenta i Vijeća od 11. maja 2016. godine o interoperabilnosti 
željezničkog sistema u Evropskoj uniji u svrhu praćenja i 
informiranja o preuzimanju pravne stečevine EU u zakonodavstvo 
BiH. 

Član 5. 
(Stupanje na snagu) 

Ovaj Pravilnik stupa na snagu osmog dana od dana 
objavljivanja u "Službenom glasniku BiH", a objavit će se i u 
Službenim glasnicima entiteta i Brčko distrikta Bosne i 
Hercegovine. 

